
        Na osnovu člana 10. i 12. Zakona o udruženjima i fondacijama Bosne i Hercegovine ("Službeni glasnik 

BiH" br. 32/01, 42/03, 63/08, 76/11 i 94/16) Skupština Udruženja likovnih umjetnika primijenjenih umjetnosti i 

dizajnera u Bosni i Hercegovini na svojoj sjednici održanoj 15. oktobra 2010., uz izmjene usvojene na sjednici 

28. maja 2017. godine, sjednici 15. februara 2019. godine i sjednici  21. decembra 2020. godine donijela je:  

 

 

S T A T U T  U D R U Ž E N J A 

 

likovnih umjetnika primijenjenih umjetnosti i dizajnera u Bosni i Hercegovini 

 

 

I – OPŠTE ODREDBE 

 

Član 1. 

 

 

Udruženje je osnovano Odlukom o osnivanju donesenoj na sjednici Osnivačke Skupštine  Udruženja likovnih 

umjetnika primijenjenih umjetnosti i dizajnera u Bosni i Hercegovini, (u daljem tekstu: Udruženje), dana 

15.10.2010. godine u Sarajevu,  u skladu sa Zakonom o udruženjima i fondacijama Bosne i Hercegovine (u 

daljem tekstu: Zakon). 

 

Udruženje likovnih umjetnika primijenjenih umjetnosti i dizajnera u Bosni i Hercegovini je profesionalna 

organizacija u koju se likovni umjetnici primijenjenih umjetnosti i dizajneri sa područja Bosne i Hercegovine 

dobrovoljno udružuju radi ostvarivanja i zaštite svojih profesionalnih prava i interesa, kao i participiranja u 

sveukupnom javnom, kulturnom, umjetničkom i političkom životu. 

 

 

Član 2. 

 

 

U skladu sa članom 12.  Zakona ovim Statutom propisuje se sljedeće: 

- puni i skraćeni naziv, sjedište i adresa Udruženja; 

- ciljevi i djelatnosti,  

- postupak za primanje i isključivanje članova; 

- organi Udruženja, postupak i način na koji se biraju,  ovlaštenja koja imaju, kvorum 

  i pravila glasanja, trajanje mandata, lice ovlašteno da sazove skupštinu, uslovi i način  

  raspuštanja odnosno prestanka rada; 

-  postupak za izmjene i dopune Statuta, ovlaštenja i donošenje drugih općih akata  

   Udruženja; 

-  javnost rada; 

-  pravila za ostvarivanje, korištenje i raspolaganje sredstvima  Udruženja, kao i  

   organ koji je ovlašten za nadzor nad korištenjem tih sredstava; 

-  podnošenje izvještaja o finansijskom poslovanju i radu Udruženja; 

-  opis oblika  i sadržaj pečata i znaka Udruženja; 

-  zastupanje Udruženja; 

- uslovi i postupak spajanja, podjele odnosno  prestanak rada Udruženja, uključujući bilo  kakav poseban kvorum 

ili  pravila kvalifikovane većine i postupak glasanja; 

- postupak za raspolaganje preostalom imovinom ili drugim sredstvima, u slučaju raspuštanja  ili prestanka rada 

Udruženja; 

- ostala pitanja u vezi rada i djelovanja Udruženja u skladu sa Zakonom i ovim Statutom.  

 

 

 

II – NAZIV, SJEDIŠTE I PODRUČJE DJELOVANJA 

 

 

Član 3. 

 

Puni naziv Udruženja je:  

 

Udruženje likovnih umjetnika primijenjenih umjetnosti i dizajnera u Bosni i Hercegovini   

Udruga likovnih umjetnika primijenjenih umjetnosti i dizajnera u Bosni i Hercegovini   

Удружење ликовних умјетника примијењених умјетности и дизајнера у Босни и Херцеговини. 

 

http://www.mpr.gov.ba/userfiles/file/Biblioteka/zakoni/bh/ZAKON%20O%20UDRUZENJIMA%20I%20FONDACIJAMA/Zakon%20o%20izmjeni%20Zakona%20o%20udruzenjima%20i%20fondacijama%20-%2042-03.pdf

Skraćeni naziv udruženja je: ULUPU u BiH;  ULUPU u BiH;  УЛУПУ у БиХ 

 

Sjedište je u Sarajevu, ulica Terezije b.b. Collegium Artisticum, Centar Skenderija.  

 

Udruženje djeluje na području cijele Bosne i Hercegovine. 

 

 

 

III – CILJEVI I DJELATNOSTI UDRUŽENJA 

 

 

 

Član 4. 

 

Ciljevi i djelatnost Udruženja temelje se na Zakonu o udruženjima i fondacijama Bosne i Hercegovine, zakonima 

kojima se stiče poseban status umjetnika i odredbama ovog Statuta. 

Potrebe u oblasti likovne umjetnosti primijenjenih umjetnika i dizajnera su: izrada umjetničkih djela, izrada 

grafičkog dizajna, scenografije, kostimografije, izrada predmeta od keramike, stakla, plemenitih metala, 

tepiserije, umjetničko oblikovanje objekata, predmeta i prostora, fotografija, novih medija i druge vrste 

umjetničkih djelatnosti. 

 

 

1. CILJEVI I DJELATNOSTI UDRUŽENJA 

 

Član 5. 

 

        Ciljevi i djelatnosti Udruženja su: 

- zaštita slobode umjetničkog stvaralaštva, 

- zaštita ugleda i dostojanstva umjetničkog stvaralaštva u oblasti primijenjene likovne umjetnosti i 

dizajna 

- članovi Udruženja su dužni da svojim djelima, kao i javnim djelovanjem brane ideale humanizma i 

mira, da budu protiv rasne i nacionalne mržnje, 

- briga o zaštiti likovnih djela likovne umjetnosti, kao i drugih umjetničkih tvorevina koje su nastale u 

prethodnom periodu, kao i u tekućem periodu, 

- da stalno rade na okupljanju novih članova koji se aktivno bave unikatnim stvaralaštvom ili 

oblikovanjem i dizajnom, a čiji radovi imaju orginalnu umjetničku vrijednost i koji djeluju na teritoriji 

Bosne i Hercegovine, 

- da se aktivno uključe u sve društvene tokove i kroz stvaralački rad svojih članova doprinosi razvoju 

kulturno – umjetničkog stvaralaštva kao sastavnog dijela našeg društva uopšte, 

- da na teritoriji Bosne i Hercegovine djeluje i pomaže razvoj svih djelatnosti primjenjenih umjetnosti i 

industrijskog oblikovanja dizajna, 

- da pomaže stvaralačke aktivnosti svojih članova i da kroz to u javnosti afirmiše djelatnost likovnih 

umjetnika primjenjenih umjetnosti i dizajnera i tim pomaže širenje likovne kulture, 

- da organizuje i pomaže usavršavanje svojih članova i razvija inicijativu za svestrano razmatranje 

ideoloških i stručnih pitanja iz oblasti primjenjenih umjetnosti i dizajna, 

- da izlagačkom, informativnom, izdavačkom i propagandnom djelatnošću upoznaje radne organizacije, 

organe kao i širu društvenu javnost sa problemima i dostignućima primjenjenih umjetnosti na teritoriji 

Bosne i Hercegovine, 

- da surađuje sa drugim srodnim udruženjima čiji je cilj unaprijeđenje stvaralaštva na polju likovnih, 

primjenjenih i drugih srodnih umjetnosti, u zemlji i inostranstvu, 

- da radi na potpunijem obezbjeđivanju životnih i radnih uslova svojih članova, 

- pomoć i podrška pri izlaganju prezentacija i promocija radova svojih članova, 

- da štiti autorska i druga stvaralačka prava i brine se o realizovanju njihovih prava i obaveza, 

- da pomaže i razvija stvaralačke i profesionalne kvalitete mladih članova i brine se za njihovo 

adekvatno uključivanje u društvene i stručne tokove, 

- da obavlja i druge zadatke koje mu zakonom, Statutom ili drugim normativnim aktom budu stavljeni u 

nadležnost ili obavezu. 

 

 

IV – UVJETI I NAČIN UČLANJENJA U UDRUŽENJE I 

        PRESTANAK ČLANSTVA 

Član 6. 

 

Uvjeti učlanjenja u Udruženje obuhvata stvaraoce koji se aktivno bave jednom ili više disciplina primijenjenih 

umjetnosti i dizajna, ali aktivno stvaralački rade u oblasti publicistike, stručne kritike i teritorije o jednoj ili više 

disciplina primijenjenih umjetnosti ili dizajna. 

 

Član 7. 

 

        Udruženje ima slijedeće vrste članova: 

- redovni članovi 

- zaslužni članovi 

- počasni članovi 

- pasivni članovi 

Udruženje je dužno voditi spisak svojih članova 

 

Član 8. 

 

Redovnim članom može postati svaki umjetnik BiH koji se profesionalno i aktivno bavi kreativnim stvaralačkim 

radom zapaženog umjetničkog kvaliteta iz oblasti primjenjene umjetnosti ili dizajna. 

Redovnim članom može postati i svako lice iz BiH koje se na stručan način bavi profesionalno publicistikom, 

kritikom i teoretskim radom iz oblasti primijenjene umjetnosti, dizajna ili novim medijima i na taj način 

doprinosi razvoju i afirmaciji primijenjene umjetnosti ili dizajna. 

Redovni član plaća redovno članarinu i može biti biran u organe Udruženja i punopravno učestvovati na 

Skupštini. Redovni članovi u penziji ne plaćaju članarinu. 

Pasivni članovi su primljeni kao redovni, ali su postali neaktivni, ne plaćaju članarinu i ne mogu biti birani u 

organe Udruženja. Pasivni član postaje ponovo redovni kada plati članarinu za tekuću godinu. 

 

Član 9. 

 

Zaslužnim članom može postati redovni član Udruženja koji svojim umjetničkim stvaralaštvom, izlaganjem i 

ličnim doprinosom u organima Udruženja doprinosi afirmaciji Udruženja najmanje 20 (dvadeset) godina. 

 

Član 10. 

 

Počasnim članom Udruženja može biti svako lice koje je steklo izvanredne zasluge za razvoj i afirmaciju 

primjenjenih umjetnosti i dizajna. 

Počasne članove proglašava Skupština Udruženja na prijedlog Umjetničkog savjeta i Upravnog odbora 

Udruženja. 

 

Član 11. 

 

U članstvo Udruženja iz člana 8. ovog Statuta, prijem se vrši na osnovu javnog poziva. Uz molbu se prilaže 

spisak izvedenih – realizovanih radova, određen broj originalnih radova, skica, fotografija ili projekata 

originalnih djela od kojih najmanje dva moraju biti samostalna na osnovu čega se može ocjeniti stvaralački 

domet kandidata i njegovih radova. 

Kandidati čija je aktivnost u oblasti publicistike, kritike ili teorijskog rada uz molbu prilažu spisak objavljenih 

radova, dokaze da je objavljeno makar 5 (pet) kompletnih radova iz kojih se može ocjeniti kvalitet radova i 

doprinos razvoju i afirmaciji primjenjenih umjetnosti ili dizajna. 

 

 

Član 12. 

 

Odluku o prijemu u članstvo donosi Upravni odbor na prijedlog Umjetničkog savjeta. 

Prijem članova se vrši se jednom godišnje, a Skupština potvrđuje članstvo na narednoj sjednici. 

Molbe sa potrebnom dokumentacijom i prilozima podnose se kancelariji Udruženja ili putem e-maila. 

 

 

Član 13. 

 

        Članstvo u Udruženju prestaje: 

- svojevoljnim istupanjem, 

- isključenjem iz članstva Udruženja i 

- smrću 

Član 14. 

 

        Isključenje iz članstva Udruženja može uslijediti kada član: 

- izgubi građanska prava, 

- svojim radom šteti ugledu Udruženja, 

- ne izvršava obaveze u organu Udruženja u kome je izabran, 

- krši odredbe ovog Statuta, 

Odluke o isključenju iz Udruženja donosi Skupština na prijedlog Upravnog odbora ili Suda časti. 

 

 

V – PRAVA, DUŽNOSTI I ODGOVORNOST ČLANOVA 

 

Član 15. 
 

        Prava redovnih članova Udruženja su: 

- da biraju i budu izabrani u sve organe Udruženja, osim članova koji aktivno učestvuju u organima 

vlasti, a birani su i predstavljaju političke stranke 

- da sudjeluju u radu Udruženja i ostvaruju, odnosno realizuju programske zadatke, 

- da pod jednakim uslovima koriste sve pogodnosti koje proizilaze iz članstva Udruženja, 

- da budu informirani o radu i aktivnostima Udruženja, 

- da u svom radu postupaju po odredbama Statuta i Pravila  Udruženja, 

- da uredno plaćaju članarinu, 

- da ostvaruju i druga prava koja proizilaze iz Statuta i odluka Upravnog odbora i Skupštine. 

 

Član 16. 
 

        Članovi Udruženja imaju dužnosti: 

- da prihvataju odredbe ovog Statuta i Kodeksa ponašanja, 

- da preuzimaju obaveze koje proističu iz normativnih akata i zaključaka Skupštine, Upravnog odbora i 

Umjetničkog savjeta, 

- da učestvuju u radu stručnih komisija i sekcija, 

- da redovno plaćaju članarinu, 

- da odgovaraju za preuzete obaveze. 

 

 

VI – NAČIN ORGANIZOVANJA UDRUŽENJA 

 

Član 17. 

 

 Organi upravljanja Udruženja su: 

- Skupština (redovna i vanredna) 

- Predsjednik, 

- Upravni odbor, 

- Nadzorni odbor, 

- Umjetnički savjet, 

- Sud časti 

- Generalni sekretar, 

 

 

SKUPŠTINA 

 

Član 18. 

 

Najviši organ upravljanja je Skupština. 

Skupštinu Udruženja čine svi redovni i zaslužni članovi. 

Skupština Udruženja može biti izborna (redovna) i vanredna. 

 

Član 19. 
 

Skupština Udruženja se saziva po potrebi, a najmanje jednom godišnje. 

Izborna skupština održava se jednom u dvije godine. 

 

 



 5 

Član 20. 
 

Skupštinu saziva predsjednik na osnovu odluke Upravnog odbora ili na inicijativu Nadzornog odbora ili jedne 

trećine članova Udruženja. 

 

Član 21. 

 

Skupština donosi odluke nadpolovičnom većinom glasova prisutnih redovnih i zaslužnih članova i glasovima 

redovnih i zaslužnih članova koji su glasali na zvaničnim glasačkim listovima putem e-maila. 

 

Član 22. 
 

Skupština odlučuje javnim glasanjem, izuzev u slučaju za koji sami članovi ocjene da je cjelishodnije tajno 

glasati. 

 

Član 23. 

 

        Skupština obavlja slijedeće poslove: 

- donosi Statut, kao i njegove izmjene i dopune, 

- donosi Poslovnik o radu Skupštine i njenih tijela, kao i druge akte određene statutom 

- donosi program rada i financijski plan prihoda i rashoda, 

- donosi odluku o visini članarine, 

- donosi odluku o prijemu u članstvo Udruženja, 

- razmatra izvještaje Upravnog odbora, Nadzornog odbora i Suda časti, 

- razmatra žalbe članova Udruženja i definitivno donosi odluku po žalbama, 

- donosi odluku o isključenju iz članstva, 

- odaje priznanje i donosi odluke o dodjeli nagrada članovima Udruženja, 

- odlučuje o prestanku rada Udruženja i imovini, 

- odlučuje o spajanju i podjeli Udruženja 

- imenuje i razrješava članova organa upravljanja  

- vrši i druge poslove od interesa za Udruženje 

- odlučuje o otvaranju podružnice Udruženja, van sjedišta Udruženja. 

 

Član 24. 

 

Skupština bira: predsjednika i četiri člana Upravnog odbora, tri člana Nadzornog odbora, Umjetnički savjet od 

pet članova i Sud časti od tri člana. 

Predsjednik Skupštine, članovi Upravnog i Nadzornog odbora, Umjetnički savjet i Sud časti biraju se na period 

od dvije godine. 

Svim izabranim članovima u organe Udruženja može se ponoviti mandat. 

 

Član 25. 

 

Skupština svoje organe bira iz redova svog redovnog članstva, a odlučuje javnim glasanjem, prostom većinom 

glasova prisutnih članova. 

 

Član 26. 

 

 Svim izabranim članovima mandat prestaje: 

- ostavkom, 

- prestankom članstva, 

- opozivom, 

- smrću 

 

Član 27. 

 

 Vanredna Skupština se saziva: 

- na prijedlog Upravnog odbora, 

- na zahtjev jedne trećine članstva i 

- na zahtjev Nadzornog odbora i Suda časti. 

Član 28. 

 

Skupštini predsjedava radno predsjedništvo koje biraju članovi iz svojih radova. Ima od 3 do 5 članova, 

uključujući i predsjednika Skupštine. 

 

 

 

PREDSJEDNIK UDRUŽENJA 

 

Član 29. 

 

Predsjednika Udruženja bira Skupština na period od dvije godine. Predsjednik za svoj rad odgovara Skupštini. 

Predsjednik Udruženja je naredbodavac za izvršenje finansijskog plana Udruženja i odgovoran za zakonitost 

rada Udruženja. Predsjednika Udruženja u odsutnosti mijenja lice imenovano posebnom odlukom Skupštine ili 

generalni sekretar. 

 

Član 30. 

 

Predsjednik Udruženja je dužan da poslovanje vodi po mjerilima zakona, odredbama Statuta Udruženja i 

odlukama Skupštine Udruženja. 

 

Član 31. 

 

Predsjednik Udruženja ima prava, dužnosti i odgovornosti: 

- rukovodi radom udruženja i organizira njegov rad, 

- zastupa i predstavlja Udruženje, 

- priprema sjednice Skupštine, 

- priprema i predlaže nacrt izmjena statuta i drugih akata koje donosi Skupština Udruženja, 

- provodi politiku, zaključke i druge odluke koje je donijela Skupština, 

- upravlja imovinom Udruženja, 

- podnosi izvještaje o svom radu Skupštini na usvajanje, 

- obavlja i druge poslove utvrđene Statutom Udruženja i zakonskim propisima. 

 

 

UPRAVNI ODBOR UDRUŽENJA  

 

Član 32. 

 

Upravni odbor Udruženja je izvršni organ Skupštine. 

Upravni odbor ima predsjednika i četiri člana. 

Predsjednik Udruženja je po funkciji i predsjednik Upravnog odbora. 

 

 

Član 33. 

 

Upravni odbor Udruženja rukovodi radom Udruženja između dvije skupštine. 

 

 

Član 34. 

 

Upravni odbor punovažno odlučuje ako sjednici prisustvuje najmanje tri člana. U tom slučaju odluke se donose 

jednoglasno. 

U slučaju kada su sjednici prisutni svi članovi, odluke se donose većinom glasova prisutnih članova. 

 

 

Član 35. 

 

 Upravni odbor obavlja slijedeće poslove: 

- priprema sjednice Skupštine 

- priprema nacrt Statuta i drugih akata koje donosi Skupština 

- provodi politiku, zaključke i druge odluke koje je donijela Skupština 

- raspolaže imovinom udruženja 

- podnosi izvještaj o svom radu Skupštini na usvajanje 

- vrši pripreme i izrađuje potrebne materijale za rad Skupštine, 

- radi na realizaciji programskih opredjeljenja, 

- donosi odluku o putnim troškovima, 

- utvrđuje prijedlog programa rada i financijski plan prihoda i rashoda i podnosi Skupštini na usvajanje, 

- odlučuje o visini sredstava o kojima predsjednik samostalno raspolaže, 

- odlučuje o raspisivanju konkursa za prijem radnika u Udruženje, 

- utvrđuje opis poslova za radnike zaposlene u Udruženju i zaključuje ugovore sa radnicima, 

- odlučuje o angažovanju vanjskih saradnika za poslove za koje nema interesa za stalnim radnim 

odnosom (knjigovodstvom) i drugi poslovi, 

- donosi odluku o pružanju pomoći pojedinim članovima koji su socijalno ugroženi, 

- priprema prijedloga sa Umjetničkim savjetom za prijem u članstvo Udruženja, 

- donosi odluke o angažovanju osoba ili pravnih lica za dodatne poslove, 

- radi i druge poslove koji proizilaze iz odluka Skupštine, zakona, ugovora, dogovora i sporazuma, 

- donosi odluke za dodjelu ateljea-stana, na prijedlog komisije za dodjelu ateljea-stana i Umjetničkog 

savjeta,  

- obavlja i druge poslove. 

 

Član 36. 

 

Na sjednicima Upravnog odbora se vodi zapisnik kojeg potpisuje predsjednik, kao i svi prisutni članovi. 

 

 

NADZORNI ODBOR UDRUŽENJA  

 

Član 37. 

 

Nadzorni odbor ima tri člana koje bira Skupština. 

Članovi Nadzornog odbora biraju se iz redova članstva Udruženja na dvije godine i mogu biti ponovo 

birani. 

 

Član 38. 

 

Nadzorni odbor vrši kontrolu poslovanja Udruženja i svoj izvještaj o radu podnosi Skupštini. 

Nadzorni odbor provjerava urednost i zakonitost rada Udruženja kao i realizacije programa rada i 

finansijskog poslovanja. 

 

Član 39. 

 

Članovi Nadzornog odbora između sebe biraju predsjednika. 

Sjednice Nadzornog odbora saziva predsjednik i predlaže dnevni red sjednice. 

Odluke se donose većinom glasova od ukupnog broja članova. 

 

 

UMJETNIČKI SAVJET UDRUŽENJA  

 

Član 40. 

 

Umjetnički savjet broji pet članova. 

Članovi Umjetničkog savjeta biraju iz svoje sredine predsjednika Savjeta.  

Članovi koji se imenuju u Umjetnički savjet ULUPUuBiH-a trebaju imati visoko obrazovanje koje će 

obezbjediti autoritet stručnog i objektivnog suda. 

 

 

 

 

Član 41. 

 

 Zadaci Umjetničkog savjeta su da: 

- predlaže Upravnom odboru plan i program umjetničkih aktivnosti Udruženja, 

- podnosi Upravnom odboru prijedloge za unaprijeđenje profesionalnog i umjetničkog sadržaja rada, 

- daje prijedloge za prijem novih članova na osnovu i ocjenu materijala koji je podnio, 

- pregleda radove članova i vrši njihovu selekciju kada je predviđena, 

- prati umjetničku aktivnost i razvoj članova i predlaže Upravnom odboru za dodjelu priznanja, 

- daje stručna mišljenja o svim pitanjima iz oblasti primjenjenih umjetnosti i dizajna na zahtjev UO, 

- sudjeluje u radu sa komisijom za dodjelu ateljea-stana, 

- priprema prijedlog za prijem novih članova, 

- predlaže žiri za izložbe, 

- obavlja i druge poslove. 

 

 

SUD ČASTI UDRUŽENJA  

 

Član 42. 

 

Sud časti broji tri člana koje je birala Skupština iz svojih redova. 

Sud časti biran je na dvije godine, uz mogućnost biranja još jednom. Sud časti donosi odluke jednoglasno. Na 

sjednicama vodi zapisnik koji potpisuje predsjednik. 

Predsjednika biraju izabrani članovi Suda časti iz svoje sredine. 

 

Član 43. 

 

        Zadaci Suda časti Udruženja su: 

- da rješava sporove između članova Udruženja, 

- da rješavaju pitanja kršenja odredaba Statuta i drugih samoupravnih opštih akata, 

- da primjenjuje odgovarajuće mjere ukoliko dođe do povrede Kodeksa profesionalnog ponašanja, 

- da rješava druge sporove koje mu Upravni odbor i Skupština stavi u zadatak, 

- na odluke Suda časti može se uložiti žalba Izvršnom odboru Udruženja, 

- Odluka Upravnog odbora po žalbi člana je konačna. 

 

 

GENERALNI SEKRETAR UDRUŽENJA  

 

Član 44. 

 

        Generalni sekretar Udruženja obavlja slijedeće poslove: 

- priprema sjednice Skupštine, Upravnog odbora i drugih tijela Udruženja, 

- prisustvuje radu Upravnog odbora i drugih tijela na kojima vodi zapisnike, 

- radi na pripremanju i izradi programa rada Udruženja, izvještaja o radu i drugim informacijama koja 

se podnose Upravnom odboru, 

- radi na administrativnim i stručnim poslovima u Udruženju, 

- predlaže i realizuje projekte kojima koordinira zajedno sa predsjednikom ili Upravnim odborom 

- obavlja i druge poslove koje mu stavi u dužnost Upravni odbor. 

- realizuje odluke Upravnog odbora, zastupa i predstavlja Udruženje, 

- kontaktira sa međunarodnim organizacijama. 

Mandat generalnog sekretara traje do opoziva. 

 

 

SEKCIJE 

 

Član 45. 

 

        Udruženje okuplja likovne umjetnike primijenjenih umjetnosti i dizajnera u slijedećim sekcijama: 

 

1. PRODUKT DIZAJN 

2. GRAFIČKI DIZAJN 

3. MODNI DIZAJN 

4. SCENOGRAFIJA i  KOSTIMOGRAFIJA 

5. FOTOGRAFIJA 

6. ENTERIJER 

7. UNIKATNO OBLIKOVANJE 

8. NOVI MEDIJI 

9. TEORIJA UMJETNOSTI I DIZAJNA 

10. KONZERVACIJA I RESTAURACIJA 

 

 

 



 9 

Član 46. 

 

U cilju što potpunijeg, kvalitetnijeg, operativnijeg i efikasnijeg djelovanja, Udruženje uključuje svoje članove u 

sekcije prema granama djelatnosti i namjeni rada uspješnijeg obavljanja programskih aktivnosti. 

Upravni odbor predlaže Skupštini koje sekcije treba imenovati. 

 

Član 47. 

 

Upravni odbor Udruženja može imenovati stručne komisije za određene zadatke. U odluci o imenovanju stručnih 

komisija navode se i zadaci komisije. 

 

 

 

VII – SPAJANJE, PODJELA I PRESTANAK RADA UDRUŽENJA  

 

Član 48. 

 

        Udruženje prestaje sa radom: 

- odlukom Skupštine Udruženja, 

- ako se broj članova Udruženja smanji ispod broja predviđenog zakonom (30 članova), 

- ako je zabranjen rad Udruženja, 

- ako djeluje suprotno odredbama Zakona o Udruženjima i fondacijom BiH i ovog Statuta ili ne 

ispunjava zadatke radi kojih je Udruženje osnovano. 

 

Član 49. 

 

U slučaju prestanka rada Udruženja, Skupština donosi odluku o prestanku rada i o čuvanju i upotrebi imovine 

Udruženja. 

Društvo se odlukom skupštine može pripojiti nekom domaćem društvu koje vrši srodnu djelatnost, razdvojiti od 

njega kao i transformisati se.  

 

Član 50. 

 

Udruženje se može učlanjivati u odgovarajuće međunarodne stručne organizacije, čiji se programi i ciljevi ne 

kose sa programima i ciljevima Udruženja. 

Odluka o učlanjenju u međunarodnu organizaciju donosi Skupština Udruženja. 

 

Član 51. 

 

Udruženje se udružuje na nivou Bosne i Hercegovine u odgovarajuća udruženja i saveze. 

O udruživanju na nivou Bosne i Hercegovine odluku donosi Skupština Udruženja. 

 

Član 52. 

 

Udruženje može u okviru svoje djelatnosti samostalno ili sa drugim licem osnovati privredno društvo, drugo 

udruženje ili zadrugu pod uvjetima utvrđenim zakonom. 

Odluku o osnivanju privrednog društva, drugog udruženja ili zadruge donosi Upravni odbor. 

 

 

Član 53. 

 

Udruženje može sklapati autorski ugovor sa članovima udruženja koji ostvaruju prava i obaveze po osnovu 

autorskih prava za Udruženje. 

 

 

 

IX – STICANJA, KORIŠTENJA I RASPOLAGANJA SREDSTVIMA 

 

Član 54. 

 

 Izvori prihoda Udruženja su: 

- članarina i dobrovoljni prilozi članova, 

- sredstva iz budžeta države, Federacije, odnosno Kantona, gradova ili općina,  

- prihodi od posebnih akcija koje Udruženje organizuje, 

- prihodi kamata, 

- ostali prihodi, prilozi, pokloni, donacije, sponzorstva i drugi prihodi. 

 

 

NAČIN DONOŠENJA FINANIJSKOG IZVJEŠTAJA I IZVJEŠTAJA O RADU  
 

Član 55. 

 

(1) Upravni odbor upućuje skupštini na razmatranje i usvajanje godišnji finansijski izvještaj i Izvještaj o radu 

Udruženja za predhodnu godinu. 

 

(2) Upravni odbor upućuje skupštini na razmatranje i usvajanje izvještaj o radu Udruženja. 

 

(3) Dokumente iz stavova (1) i (2) ovog člana skupština razmatra i usvaja na redovnoj godišnjoj, a ako je 

potrebno i vanrednoj sjednici skupštine. 

 

(4) Skupština donosi odluku o usvajanju godišnjeg finansijskog izvještaja natpolovičnom većinom glasova 

prisutnih članova. 

 

(5) Udruženje je dužna da vodi poslovne knjige podnosi finasijske izvještaje, u skladu sa propisima kojima se 

uređuje računovostvo neprofitnih organizacija. 

 

(6) Udruženje je dužno dostaviti finansijski i godišnji izvještaj o radu, nadležnom organu prema sjedištu udruge i 

Ministarstvu pravde Bosne i Hercegovine radi objave na internetskoj stranici Ministarstva, a najkasnije do 

30.aprila tekuće godine za prethodnu poslovnu godinu. 

 

(7)Nad imovinom Udruženja može se provesti stečaj. Stečajni postupak provodi nadležni sud na čijem se 

području nalazi sjedište Udruženje, u skladu sa posebnim zakonima.   

 

Sredstva Udruženja se realizuju prema financijskom planu i programu Udruženja. 

Rashodi obuhvataju: primanja zaposlenih radnika u Udruženju, materijalne troškove, troškove za programske 

aktivnosti i pomoć članovima Udruženja. 

U okviru finansijskih troškova mogu se realizovati i druga namjenska sredstva. 

 

Član 56. 

 

Naredbodavci za izvršenje finansijskog plana i rashoda su predsjednik i generalni sekretar Udruženja. 

 

 

Član 57. 

 

Radnici zaposleni u Udruženju obavljaju stručne i administrativne poslove. 

Za obavljanje računovodstvenih knjigovodstvenih i drugih stručnih poslova mogu se angažovati vanjski 

saradnici za čiji rad nije potrebno zasnivanje radnog odnosa. 

 

 

X – JAVNOST RADA UDRUŽENJA  

 

Član 58. 

 

Rad Udruženja je javan. 

Službene podatke dostavljaju i informisanje javnosti o radu Udruženja vrše predsjednik Udruženja i generalni 

sekretar. 

 

Član 59. 

 

Statut donosi Skupština Udruženja. 

Izmjene i dopune Statuta donosi redovna ili vanredna Skupština. 

Član 60. 

 

Udruženje ima svojstvo pravnog lica, a stiče ga danom upisa nadležnog Ministarstva ili u sudski registar 

Udruženja. 

 

 

XII – PEČAT I ZNAK UDRUŽENJA  

 

Član 61. 

 

Pečat Udruženja je okruglog oblika prečnika 30 mm u kojem je po obodu ravnomjerno ispisan tekst punog 

naziva Udruženja na latiničnom pismu i to: Udruženje likovnih umjetnika primjenjenih umjetnosti i dizajnera u 

Bosni i Hercegovini. U sredini pečata upisan je i skraćeni naziv Udruženja i to: ULUPU u BiH,  a ispod sjedište 

Udruženja: Sarajevo. 

                                                                   

Udruženje ima svoj znak. Znak je pravougaonog oblika i predstavlja slova bijele boje: ulupubih, na narandžastoj 

podlozi. 

 

 

IX – ZASTUPANJE I PREDSTAVLJANJE UDRUŽENJA  

 

Član 62. 

 

Udruženje predstavljaju i zastupaju predsjednik Udruženja i generalni sekretar. 

 

 

XV – PRELAZNE I ZAVRŠNE ODREDBE 

 

Član 63. 

 

Tumačenje odredaba Statuta daje Skupština Udruženja. 

Skupština daje ovlaštenje Upravnom odbora da između dvije Skupštine može davati tumačenje Statuta.  

 

Član 64. 

 

Danom stupanja na snagu ovog Statuta, prestaje da važi Statut Udruženja likovnih umjetnika primijenjenih 

umjetnosti i dizajnera u Bosni i Hercegovini, broj: 01/10 od 15.10.2010. godine. 

 

Član 65. 

 

 Statut stupa na snagu od dana usvajanja na Skupštini. 

 

 

 

Broj: 2112/20 

Sarajevo, 21. decembar 2020. 

 

 

                                                                   Predsjedavajući Skupštine  

                                                                                                                                                 Mihajlo Atijas 

      
 


